
Izjava OHR-a na konferenciji
za  medije  međunarodnih
organizacija
1) Prezentacija rezultata buldožer faze II

Prvi  zamjenik  visokog  predstavnika  Donald  Hays,  Premijer
Federacije BiH Ahmet Hadžipašić, Premijer RS Dragan Mikerević
i gradonačelnik Brčkog Branko Damjanac učestvovati će sutra u
Jajcu na događaju gdje će predstavnici Buldožer jedinica za
hitne  reforme  i  predsjedavajući  Buldožer  komiteta  izvršiti
pregled trenutnog statusa 50 reformi identificiranih u fazi 2
Buldozer  procesa,  te  izvijestiti  o  primjeni  50  reformi
donesenih tokom faze 1 ovog procesa.

Više  od  50  privrednika  i  predstavnika  domaćih  i  stranih
organizacija prisustovati će događaju koji će se održati u
prostorima tvrtke za proizvodnju aluminijskih flegi. Pogoni
tvrtke za proizvodnju aluminijskih felgi su odabrani zato što
je to pozitivan primjer BH kompanije u kojoj su kombinirane
konkretne investicije i kvalificirana radna snaga pa se na
osnovu  toga  tvrtka  etablirala  kao  konkurentan  izvoznik  u
Europu pa i šire. Poboljšanje BH poslovnog okruženja, kao
jedan  od  temeljnih  zadataka  buldožer  procesa,  će  drugim
kompanijama olakšati ponavljanje uspjeha tvrtke za proizvodnju
aluminijskih felgi i to na način da se privuku investicije i
otvaraju nova radna mjesta.

Više detalja o ovome tokom dana u obavijesti za medije.

2) Visoki predstavnik se susreće sa novim Komesarom EUPM-a
Kevin Carty

Visoki  predstavnik  i  specijalni  predstavnik  Evropske  unije
Paddy Ashdown će sutra, 10. marta 2004. godine u Sarajevu
održati  prvi  sastanak  sa  novoimenovanim  komesarom  Evropske

policijske misije Kevinom Cartyem.

Visoki  predstavnik  i  novi  komesar  EUPM-a  će  razmatrati
napredak  Bosne  i  Hercegovine  u  procesu  provedbi  reformi,
fokusirajući se na policijske poslove i sektor sigurnosti.
Posebnu pažnju će usmjeriti na blisku suradnju OHR-a i EUPM-a
i  kako  Paddy  Ashdown  kao  specijalni  predstavnik  Evropske
unije, u skladu sa svojim mandatom, može pomoći komesaru EUPM-
a  u  uspostavi  demokratski  odgovornih  i  profesionalnih
policijskih snaga u skladu sa najboljom evropskom praksom.

Nakon njihovog sutrašnjeg sastanka održat će se konferencija
za medije u zgradi OHR-a u Sarajevu u 13.00 sati.


